
Abstrak

Kajian ini bertujuan untuk mengenal pasti permasalahan berkaitan kesalahan jenayah
yang dilakukan oleh kanak-kanak sebelum mencapai usia akil baligh. Kajian ini telah
mengemukakan beberapa persoalan antaranya , Apakah definisi kanak-kanak? Dan
apakah yang berkaitan dengannya? Apakah tahap umur yang menunjukkan seseorang
kanak-kanak itu telah mencapai usia akil baligh? Apakah hukuman jika kanak-kanak
tersebut melakukan pembunuhan? Tujuan kajian ini dijalankan adalah untuk mengkaji
hukuman jenayah yang dilakukan oleh kanak-kanak serta menjelaskan persepakatan
dan perbezaan pandangan ulama’ feqah berkaitan tajuk ini. Penyelidik menggunakan
pendekatan deskriptif dalam pengumpulan bahan saintifik dari sumber rujukan dan
penyusunan kajian. Penyelidik juga menggunakan pendekatan analisis bagi
menganalisis hasil kajian yang diinginkan . Kajian ini juga menyumbang kepada ilmu
dan masyarakat kerana melibatkan bidang feqah dan syariah. Hasil kajian mendapati
jenayah yang dilakukan oleh kanak-kanak yang belum mencapai usia akil baligh akan
dikenakan hukuman ta’zir yang ditentukan oleh hakim seperti yang telah disepakati
ulama’. Hasil kajian juga mendapati bahawa terdapat pelbagai jenis jenayah antaranya
termasuklah pembunuhan , penzinaan , pencurian , murtad dan melakukan kezaliman.
Penyelidik mengesyorkan agar ahli ilmu dan penyelidik yang lain untuk mengambil

berat dalam mengkaji jenayah kanak-kanak khususnya dan figh jenayah secara amnya.

